
Et es jo kei Jeheimnis, ich ben ne kölsche Jung,
ich spreche, wie ich denke, haut wenn't sinn muss op de Trumm.
Ich wor immer irn'twie anders, jehoot och nie dozo,
et hätt ärsch lang jedoot, bes ich kapiert: dat bliet och su!

Och em nächste Levve, em nächste Levve,
will ich keine andre sin.
Och em nächste Levve, em nächste Levve,
jehür ich janz jenau he hin.
Läv nohm kölsche Jrundjesetz
ben un bliev ne kleine Fetz,
jo he jehür ich hin - un ich will
keine andre sin!

Ich hüür Radio Kölle, un les Express dozo,
un wenn wä säät: Ey, primitiv, dann sag ich hüür ens zo,
ich will wisse, wat he affjeiht, wat en der Stadt passeet,
denn am Eng määt et doch jede einzlne levvenswäät.

En ruutwieße Brell, nä die han ich nit,
doch Konfetti en der Klobösch, wenn der Äschermettwoch kütt.
Jedesmol die Jänsehuck, sinn ich der Dom vür mir,
Un ich will kriesche dürfe, wenn ich vun der Fööss et Veedel hür!

Letzter Ref:

Och em nächste Levve, em nächste Levve
will ich keine andre sin.
Och em nächste Levve, em nächste Levve,
jehür ich janz jenau he hin.
Läv nohm kölsche Jrundgesetz
wenn ich vürm Café Schmitz em Sönnche setz,
jo he jehür ich hin - un ich will keine andre sin!

Em nächste Levve

